
Cofnodion cyfarfod y Cyngor Cymuned a gynhaliwyd yn y Ganolfan Gymuned ar 28 Ionawr 2026.
YN BRESENNOL – Y Cynghorwyr Andy Mitchelmore (Cadeirydd), Ian Jones, David Taylor, Iona Pierce, Kevin Shenton a Paul Evans ynghyd â’r Clerc (John Roberts).
YMDDIHEURIADAU - Y Cynghorydd Bryan Jones a Huw Jones.
2.  DATGAN BUDDIANNAU – roedd gan y Cynghorydd Ian Jones fuddiant personol rhagfarnus yn eitem 15(b) .                                                                                                                                                                                 
3. COFNODION – Cyflwynwyd cofnodion y cyfarfod a gynhaliwyd ar 26 Tachwedd 2025 a chadarnhawyd eu bod yn gywir. 
                                                                                                                                                                                                                                                                                                                                                                                                                                                                 MATERION YN CODI O’R COFNODION
4. Symiau Gohiriedig Sir Ddinbych, gwerth £12,529.00 i wella mannau agored – cais i ddarparu cyfarpar chwarae ar gae ysgol Gellifor.
Roedd y cylch ceisiadau nesaf ar gyfer yr arian uchod wedi dechrau, a’r dyddiad cau yw 20 Ebrill 2026.
Dywedodd y Cadeirydd ei fod yn gweithio gyda Fran Williams, Sir Ddinbych, ynghylch llenwi’r ffurflenni cais priodol. Roedd wedi cael tri dyfynbris a gobeithio bod y rhataf yn cydymffurfio ag amodau a thelerau’r cynllun ariannu.
Byddai rhagor o wybodaeth ar gael yn y cyfarfod nesaf a gobeithio y byddai fersiwn ddrafft o’r ffurflenni cais gorffenedig ar gael i’w cymeradwyo.   
5. Plac yn Hendrerwydd i nodi lleoliad Hendrerwydd Uchaf (ffermdy o’r unfed ganrif ar bymtheg) a gafodd ei symud i Amgueddfa Sain Ffagan, Caerdydd – 
Mewn perthynas â’r uchod a’r camau y cytunwyd i’w cymryd yn y cyfarfod diwethaf, dywedodd y Cynghorydd Iona Pierce fod trefniadau ar y gweill i rannu gwybodaeth am y plac sy’n nodi’r safle lle safai Hendrerwydd Uchaf ers talwm. 
6. Gardd y Gymuned ym Maes Hafal, Gellifor, biniau gwyrdd ar gyfer gwastraff  o’r ardd – roedd Sir Ddinbych wedi danfon y biniau i safle’r ardd erbyn hyn. 

7. Materion priffyrdd -                                                                                                                                           (a) Cyflwr gwael y ffyrdd - ers y cyfarfod diwethaf, roedd y ffordd rhwng Hendrerwydd a Cyffion wedi cael wyneb newydd ac roedd nifer o dyllau yn y ffyrdd lleol wedi’u llenwi.
Er bod yr aelodau’n falch o glywed hyn, cytunwyd i barhau i bwyso ar y Cyngor i roi wyneb newydd ar y lleoliadau a ganlyn:-                                                                                                                                                                         i. Hwylfa Fain (y ffordd rhwng Llanychan a Llangynhafal) yn enwedig y darn uchaf wrth ymyl Dedwyddfa, Llangynhafal. 
ii. Rhwng Gables a Hendrerwydd.
iii. Corneli Bryn Onnen, Llangynhafal (ar y ffordd o Gellifor Farm i Langynhafal).
iv. Y ffordd o’r Golden Lion tuag at Ffordd Las.
(b) Torri gwrychoedd – roedd yr aelodau’n falch o nodi bod y rhan fwyaf o’r gwrychoedd a oedd peri pryder yn awr wedi’u torri.  
(c) Draeniau dŵr wyneb ar ymyl y ffordd – roedd y mater hwn wedi’i gyfeirio at yr Adran Briffyrdd.   
(d) Palmentydd yn ardal Gellifor – roedd y cwynion am fwsogl ar y palmentydd wedi’u cyfeirio at yr Adran Briffyrdd ac roeddent wedi trefnu’n ddiweddar i’w glirio.                                                 
8. Prydles newydd i’r Ganolfan Gymuned - roedd Cyngor Sir Ddinbych wedi anfon gohebiaeth yn y cyswllt hwn ac roedd y Clerc wrthi’n ystyried y wybodaeth. Y bwriad oedd trefnu i aelodau o Bwyllgor y Ganolfan gwrdd â chynrychiolydd o Adran Gyfreithiol Sir Ddinbych.      
9.   Tafarn y Golden Lion, Llangynhafal - roedd pryderon yn parhau yn y gymuned ynghylch cau tafarn y Golden Lion, a agorwyd dros gan mlynedd yn ôl, a chais posibl i newid defnydd yr adeilad a’i droi’n eiddo domestig. Byddai cyfleuster cymunedol a gwerthfawr wedyn yn diflannu am byth.                                                                                                                  
Roedd unigolion lleol wedi cysylltu ag Adran Gynllunio Sir Ddinbych ar roeddent yn aros am ateb.
Cytunwyd i gadw llygad ar y sefyllfa.

10. Llwybrau troed – Llwybr 9/3 Gellifor Farm i Eglwys Llangynhafal                                                                      Yn unol â’r camau y cytunwyd i’w cymryd yn y cyfarfod diwethaf, dywedodd y Clerc ei fod wedi tynnu sylw’r Adran Briffyrdd at gyflwr peryglus llwybr 9/3 sy’n arwain at Eglwys Llangynhafal h.y. y llethr serth o’r cae i’r ffordd sy’n arwain at Eglwys Llangynhafal. Roedd wedi gofyn iddynt ymchwilio i’r posibilrwydd o gau’r rhan hon o’r llwybr.  
Yn ôl yr Adran Briffyrdd, doedd ganddynt fawr ddim pŵer i gau neu ddileu llwybrau ac roedd yn annhebygol y byddai’r rhan hon o’r llwybr yn bodloni’r meini prawf. Roeddent yn cytuno bod y ffordd yn rhy gul a’r ochrau’r rhy serth i osod stepiau gan y byddai hynny’n amharu ar gerbydau a oedd yn teithio ar y ffordd. Fodd bynnag, cytunwyd i ddod i weld y llwybr ac ystyried sut i ddatrys y broblem.
(ii) Llwybrau 4/2 a 4/3 Pen Stryt, rhwng Gellifor a Llanychan – roedd yn anodd cerdded ar hyd y llwybr hwn gan fod angen torri’r glaswellt a’r gwrychoedd. Cytunodd y Cynghorydd  David Taylor i gael golwg ar y llwybr a phenderfynu ar ei gyflwr a’r camau roedd angen eu cymryd i sicrhau ei fod yn addas i gerddwyr.
11. Coed Nadolig yn Gellifor a Hendrerwydd 2025 – roedd yr aelodau’n ddiolchgar i’r Cynghorwyr Paul Evans ac Ian Jones am brynu a chodi’r coed Nadolig yn Hendrerwydd a Gellifor. 
12. Y Ciosg/Diffibriliwr yn Hendrerwydd – Cytunodd y Cynghorydd Ian Jones i gael golwg ar y goleuadau yn y ciosg lle mae’r diffibriliwr yn cael ei gadw.
13. Plismona yn y Gymdogaeth – roedd y Cynghorydd Iona Pierce wedi cael gwybodaeth am hyn a chytunwyd i wahodd aelod o’r Tîm Plismona yn y Gymdogaeth i un o gyfarfodydd y Cyngor i roi adroddiad am faterion plismona yn yr ardal.
14. Prosiectau yn y dyfodol – cytunwyd i oedi nes bydd prosiect Cae Chwarae’r Ysgol wedi’i gwblhau. 
15. MATERION ARIANNOL – (a) Balans yn y banc ar hyn o bryd - nododd yr Aelodau mai £6,526.71 oedd y balans yng nghyfrif y Cyngor ar 01.01.2026. Ar ôl ystyried sieciau heb eu cyflwyno eto, y balans oedd £6,226.95.

                                                                                                                                                                                                                              (b) Talu anfonebau – cytunwyd i dalu’r anfonebau a ganlyn:                                                        (i) JRB Enterprise Ltd - £111.06 am gyflenwi bagiau baw ci.                                                                                 (ii) Ian Jones, Hendrerwydd Farm - £75.60 am oleuadau’r goeden Nadolig a’r cyflenwad ynni                                                                        
(c) Rhoddion ariannol 2025/2026 -   roedd nifer o gyrff wedi ysgrifennu at y Cyngor dros y 12 mis diwethaf yn gofyn am gymorth ariannol a chytunwyd i roi arian i’r canlynol: (i) Ambiwlans Awyr Cymru - £70.00 (ii) Ymatebwyr Cyntaf Sir Ddinbych - £70.00 (iii) Urdd Gobaith Cymru - £70.00 (iv) Ysbyty'r Galon a'r Frest Lerpwl - £50.00
[bookmark: cysill](d) Penodi Archwiliwr Mewnol - Mr Frank Brown gyflawnodd y gwaith hwn am flynyddoedd ond, yn anffodus, bu farw'r llynedd. Yn ei absenoldeb, mae Mr Gwynfor Rushton wedi ymgymryd â’r gwaith. Mae Mr Rushton wedi ymddeol o’i waith fel swyddog llywodraeth leol ac mae ganddo brofiad o waith a chyllid cynghorau cymuned ac mae’n annibynnol ar Gyngor Llangynhafal. Mae wedi dweud y byddai’n fodlon ymgymryd â dyletswyddau archwilydd mewnol os gofynnir iddo wneud hynny.                                                                                                                Penderfynwyd – penodi Mr Gwynfor Rushton yn Archwilydd Mewnol yn barhaol.  
(e) Adolygiad blynyddol o’r Trefniadau Rheoli Ariannol- aeth yr aelodau ati i adolygu trefniadau rheoli ariannol y Cyngor Cymuned. Drwy ddod â’r holl faterion ariannol gerbron y Cyngor, roeddent yn cytuno bod y rhwystrau a’r gwrthbwysau a oedd ar waith yn ddigonol o ran monitro incwm a gwariant ac o ran rheoli asedau a phrosiectau’r Cyngor.   O ran trefniadau bancio, roedd yr aelodau’n fodlon â’r gwasanaeth a geir gan HSBS sydd â changen leol yn Rhuthun o hyd. Cytunwyd i’r Cyngor Cymuned barhau â’r trefniadau rheoli ariannol sydd ar waith ar hyn o bryd.  
(f) Adran 137 Terfyn Gwariant 2026/2027 – nododd yr aelodau fod yr uchafswm y gall y Cyngor ei wario yn 2026/2027 o dan Adran 137 o Ddeddf Llywodraeth Leol 1972 wedi codi o £11.10 i £11.60 fesul etholwr.                                                                                                                                                                        
GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
 (a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi. 
 (b) Parc Cenedlaethol newydd arfaethedig yng Ngogledd-ddwyrain Cymru (Glyndŵr) -  nodwyd y sefyllfa bresennol o ran y digwyddiadau ymgynghori. 

17. EITEMAU AR GYFER Y CYFARFODYDD NESAF – (i) Ysgol Gellifor – dywedodd y Cadeirydd y byddai’n cysylltu â’r Pennaeth i holi a fyddai’n gallu dod i un o’r cyfarfodydd  y dyfodol i roi adroddiad am weithgareddau’r ysgol a’r hyn y mae wedi’i gyflawni.   (ii) Trydan ar gyfer y Goeden Nadolig yn Hendrerwydd. 
18. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 25 Chwefror 2026.




